
2

ТАҚРИЗ

ба автореферати диссертатсияи Холов Шодмон Ятимович дар мавзуи 

“Пайдоиш ва ташаккули радиоҳои иттилоотиву фароғатӣ дар Тоҷикистон (дар 

мисоли радиоҳои “Имрӯз” ва “Ховар” )” барои дарёфти дараҷаи илмии номзади 

илми филология аз рӯйи ихтисоси 10.01.10 - Рӯзноманигорй

Бо шарофати ба даст омадани Истиқлоли давлатӣ дар низоми 

радиошунавонӣ дигаргуниҳои чашмрас ба миён омада, шабакаҳои нави радиоӣ 

арзи ҳастӣ намуданд. Қариб ҳамаи радиоҳои замони истиқлол пайдошуда хусусӣ 

буда, дар инъикоси мавзуҳои рӯз озод мебошанд. Таъсис ёфтани шабакаҳои нави 

радиоӣ бозгӯи фароҳам шудани шароити хуби иҷтимоӣ ва таъмини озодии сухан 

дар кишвар мебошад. Фаъолтияти радиоҳоро мавриди пажуҳишу баррасии илмӣ 

қарор додан аз мадди назари муҳаққиқони тоҷик дур намонда бошад ҳам, ҳамаи 

ҷанбаҳои он омӯхта нашудааст. Аз автореферати диссертатсияи Холов Ш. Я. 

бармеояд, ки муҳтавои он фарогири таҳқиқи радиоҳои иттилоотиву фароғатии 

замони Истиқлол таъсисёфта мебошад, ки дар журналистика мавзуи муҳим ба 

шумор меравад.

Автореферат ба диссертатсия мувофиқ тартиб дода шуда, он ифодагари 

муҳтавои таҳқиқ ба шумор меравад. Матни тоҷикиву русии автореферат бо ҳам 

мувофиқанд. Аз фишурдаи диссертатсияи Холов Шодмон Ятимович бармеояд, ки 

рисола аз муқаддима, се боб ва хулосаву номгӯйи адабиёт иборат мебошад.

Дар муқаддима мубрамии мавзуи таҳқиқи илмӣ, дараҷаи омӯзиши он, 

мақсад ва вазифаҳои ба миён гузоштаи муаллиф, объекту предмет, сарчашма, 

методология, навгониҳои таҳқиқ ва нуктаҳои барои ҳимоя пешниҳодшуда 

мушаххас гардида, заминаҳои асосии мавзуъ асоснок шудаанд.

Дар боби аввали рисола, ки “Заминаҳои пайдоиши шабакаҳои радиоии 

иттилоотиву фароғатӣ” ном дорад, вазъи низоми радиошунавонӣ дар ибтидои 

солҳои 90-ум, раванди таъсис ва ташаккули радиоҳои иттилоотиву фароғатй, 

омилҳои хуб рушд накардани низоми радиошунавонӣ дар солҳои аввали Истиқлол 

ва заминаҳои пайдоиши шабакаҳои иттилоотиву фароғатӣ таҳлилу баррасй 

шудаанд.

Дар боби дувуми рисола зери унвони “Барномасозӣ дар радиоҳои 

иттилоотиву фароғатӣ” сиёсати барномасозӣ, услуб ва муҳтавои барномаҳои 

радиоҳои “Имрӯз” ва “Ховар” мавриди пажуҳиши илмӣ қарор гирифтаанд. 

Ҳарчанд ҳарду шабакаи радиоӣ дар оғози кори худ ҳамчун радиои итгилотиву 

фароғатӣ муаррифӣ мешуданд, аммо солҳои баъд барномаҳои онҳо ба худ 

хусусияти таҳлилӣ ҳам касб карданд. Бештари барномаҳои радиои “Имрӯз” 

мустақим пахш мешаванд. “Ховар” дар ҷумҳурӣ ҳоло ягона радио аст, ки ҳар ним 

соат як бор хабар пахш мекунад. Ҳарду радио дар таъмини аҳолӣ бо иттилоъ ва 

баланд бардоштани маърифати шунавандагон дар фазои иттилоотии кишвар 

ҷойгоҳи махсус доранд.

Боби сеюм - “Қолабҳои жанрӣ дар барномаҳои радиои иттилоотиву 

фароғатй” номгузорӣ шуда, муаллиф кушиш кардааст мавқеи жанрҳои 

журналистикаро дар барномаҳои радиоҳои иттилотиву фароғатӣ муайян намояд. 

Чун шабакаҳои радиоии “Имрӯз” ва “Ховар” ҷанбаи иттилоотӣ доранд, табиист, ки 

барномаҳояшон ҳам маъмулан дар қолаби жанрҳои хабарӣ таҳйя мешаванд. 

Барномаву гуфторҳои ин ду радио асосан дар қолаби жанрҳои хабар, репортаж, 

мусоҳиба, суҳбат, шарҳ ва гоҳ-гоҳе лавҳа таҳия мешаванд.

Муаллиф натиҷаи баррасиҳояшро дар 13 банд хулоса кардааст, ки дар 

илми журналистика хеле муҳим ба назар мерасанд.

Дар бораи мавзуи диссертатсия муаллиф 10 мақолаи илмй ба нашр 

расондааст, ки 7-тои он дар маҷаллаҳои илмии тақризшавандаи КОА назди 

Президенти Ҷумҳурии Тоҷикистон, нашр гардидаанд.

Автореферати диссертатсия муҳтавои асосии корро пурра инъикос 

намудааст. Тарҷумаи русии автореферат бо матни тоҷикии он мувофиқат мекунад. 

Метавон хулоса намуд, ки кор дар сатҳи хуби илмӣ анҷом ёфтааст. Бо вуҷуди ин, 

дар автореферати диссертатсия чанд камбудӣ дида мешавад, ки агар дар таҳқиқу 

нашрҳои минбаъда ислоҳ шаванд, хуб мешавад:

1. Дар матни автореферат аз муҳаққиқони рус иқтибос камтар ҷой 

доранд, беҳтар мебуд дар баробари муҳаққиқони дохилӣ барои тақвияти фикр ва 

ғанитар шудани муҳтаво аз китобу рисолаҳои руси иқтибоси бештар оварда 

мешуд.

2. Дар фасли дуюми боби сеюм, ки “Таҳияи барномаҳо дар қолаби 

жанрҳои таҳлилӣ ва бадеӣ-публитсистӣ” ном дорад, дар бораи мавқеи жанрҳои 

таҳлилӣ дар таҳияи барномаҳои радиоҳои “Имрӯз” ва “Ховар” маълумот кам 

оварда шудааст. Бояд мушаххасан гуфта мешуд, ки аз имконоти кадом жанрҳои 

таҳлилӣ дар ин радиоҳо истифода мешавад.

Ин норасоиҳо ҷузъӣ буда, ҳеч ваҷҳ ба сифати кор таъсир нахоҳад дошт. 

Дар маҷмуъ, автореферати диссертатсия ба талаботи КОА-и назди Президенти ҶТ 

ҷавобгӯ буда, муаллифи сазовори дарёфти дараҷаи илмии номзади илми 

филология аз рӯйи ихтисоси 10.01.10 - Рӯзноманигорӣ мебошад.

МУҚАРРИЗ:

номзади илми филология

дотсенти кафедраи журналистика ва назарияи

тарҷумаи МДТ “Донишгоҳи давлатии Хуҷанд

Суроға: 735700, Ҷумҳурии Тоҷикистон, вилояти Суғд, 

шаҳри Хуҷанд, хиёбони Исмоили Сомонӣ 52,

Тел: (+992) 92-720-32-35, Е-таП: до81тоуа@ҷта1].сот

